
Wir sinn die Weiherischen Buam, 

Wir ham an großn Kerwaswong, 
Wir ham die Madli saggrisch gern, 

Ja konnst denn do net narisch wern. 

 
Ja wos a echter Weih´rer is, 

Der baggd sei Alde auf der Mist, 
A mol vo hind, a mol vo vorn, 

A mol aus Lieb, a mol aus Zorn. 

1. A alda Fraa mid Dreg o gschmierd, 

mit Federn überzung, 
fidrifidrallalla, fidrifidrallalla, 
an Federbusch in Orsch nei gstegd, 
do is des Luder gflong, 
fidrifidrallala, kennst di aus. 

 
2. Heit danz mer unsern Betzen aus, 
    mid saner weiß´n Wull´n, 
    fidrifidrallalla, fidrifidrallalla, 
    un des Madla wos ned danz´n konn, 
    des is a rechter Dolln, 
    fidrifidrallala, kennst di aus. 
 
3. Im obern Dorf , im undern Dorf, 
    do waggsn weisa Roum, 
    fidrifidrallalla, fidrifidrallalla, 
    und wenn die Madla Kinner gring, 
    dann schiem´ses auf di Bum, 
    fidrifidrallala, kennst di aus. 
 
4. Heit danz mer unsern Betzen aus, 
    der Betz, der is schee butzt, 
    fidrifidrallalla, fidrifidrallalla, 
    ihr old´n Weiber gehd ner wech, 
    das eich der Betz ned hutzt, 
     fidrifidrallala, kennst di aus. 
 
5. Der Hans der hod zwa Lumberla, 
    an großn un an glan, 
    fidrifidrallalla, fidrifidrallalla, 
    der groß, der rennd die Weiber noch, 
    der kla der gehd ned hamm, 
   fidrifidrallala, kennst di aus. 
 
6. Sechs Bumberla, sechs Beiderla, 
    die hänger on an Strang, 
    fidrifidrallalla, fidrifidrallalla, 
   i mächersd des Gezabbl seng, 
    wenn die einander hamm, 
    fidrifidrallala, kennst di aus. 
 
7. Heid danz mer um an Maierbam, 
    heid danz mer um an Blotz, 
    fidrifidrallalla, fidrifidrallalla, 
    dou stenner lauder Weiber rum, 
    dou was a jeder wos, 
   fidrifidrallala, kennst di aus. 
 

 
 
 
8. Mei Vadder is im Himmel drom, 

und i bin auf der Weld, 
fidrifidrallalla, fidrifidrallalla, 
der muss mi ganz vergessen hom, 
der schickt ma goar ka Geld, 
fidrifidrallala, kennst di aus. 

 
9. Im obern Dorf, im undern Dorf, 

do licht a gelber Birn, 
fidrifidrallalla, fidrifidrallalla, 
un wenn der Bu a Madla sicht 
dann willer´s gleich probiern, 

  fidrifidrallala, kennst di aus. 
 
10. Mei Nachbari, mei Nachbari, 

des is a rechta Sulln, 
fidrifidrallalla, fidrifidrallalla, 
di gehd in unsern Keller no, 
und brunsd auf unsri Kulln, 

  fidrifidrallala, kennst di aus. 
 
11.  Mei Vadder hod zwa Lumberla, 

an großen und an glan, 
fidrifidrallalla, fidrifidrallalla, 
der groß schlupfd zu die Madli nei, 
der gla der gehd ned haam, 
fidrifidrallala, kennst di aus. 

 
12.  Unser Kerwasbaam is bissn worn, 

vum Wierd sein großn Hund, 
fidrifidrallalla, fidrifidrallalla, 
no hammer´n in die Glinig gschaffd, 
ets isser widder gsund, 
fidrifidrallala, kennst di aus. 

 
13.  I hob amol a Schätzla khatt, 

des woar vo Dennerloh, 
fidrifidrallalla, fidrifidrallalla, 
des hout a anzigs Kätterla khatt, 
des andre woar ned do, 
fidrifidrallala, kennst di aus. 

 
14.  Die Kerwa is es Joahr amol, 

zu unbestimmter Zeit, 
fidrifidrallalla, fidrifidrallalla, 
dou mausn si die Vögali, 
und a die junga Leid, 
fidrifidrallala, kennst di aus. 

15. Mei Vadder is a gouder Moh, 
 grod wenn die Kerwa kummt, 
 fidrifidrallalla, fidrifidrallalla, 

an Fuchzger houd er hi am Disch, 
dass gleich die Bladdn brummd, 
fidrifidrallala, kennst di aus. 

 
 
16. Kennst die aus vor meim Fenster, 

kennst di aus vor meim Bedd, 
host oft bei mir gschlofn, 
ober do host mas ned, 
hollarereidium, hollarereidium, 
host oft bei mir gschlofn, 
ober do host mas ned. 

 
17. Musikanden spillt auf, 

un ihr werd scho wos gring, 
un wemma eich an Hof´n 
Bodaggn hie stelln, 
hollarereidium, hollarereidium, 
un wemma eich an Hof´n 
Bodaggn hie stelln. 

 
18. Un do homma woas grichd, 

un do dank´ma recht schee, 
do kemmer auf´s nächst Joahr 
glei widder her geh, 
hollarereidium, hollarereidium, 
do kemmer auf´s nächst Joahr 
glei widder her geh. 

 
19. Mei Vadder hod gsochd, 

i soll ned so spoarn, 
er lässt ma des Geld 
mid´m Schubkarrn noch foahrn, 
hollarereidium, hollarereidium, 
er lässt ma des Geld 
mid´m Schubkarrn noch foahrn. 

 
20. Un do hod aner gsunga, 

der singt goar ned schlecht, 
den stelli ma ei 
als mein Scheißheislas-Gnecht, 
hollarereidium, hollarereidium, 
den stelli ma ei 
als mein Scheißheislas-Gnecht. 

 
 

 
 
 
21. Un do hod aner gsunga, 

des hod si ned greimd, 
dem g´härt doch die Zunga 
am Oarsch ninder gleimd, 
hollarereidium, hollarereidium, 
dem g´härt doch die Zunga 
am Oarsch ninder gleimd. 
 

22. Un do hod aner gsunga, 
hod gsunga aus Not, 
wenn er numoll singt 
grichder a a stiggalla Brot, 
hollarereidium, hollarereidium, 
wenn er numoll singt 
grichder a a stiggalla Brot. 

 
23.  Un do hod aner gsunga, 

hod gsunga aus Drotz, 
die Waffl vull Gahfer, 
die Nosn voll Rotz, 
hollarereidium, hollarereidium, 
die Waffl vull Gahfer, 
die Nosn voll Rotz. 

 
24. Heid Nochd hob i draamd, 

i hob Ameriga endeggt, 
derwall is mei Kupf 
in an Brunzhofn gstegt, 
hollarereidium, hollarereidium, 
derwall is mei Kupf 
in an Brunzhofn gstegt. 

 
25.  Wo is denn die Musik, 

Wall mer´s goar nimmer härt, 
di hoggt in der Küchn, 
un spilld auf´m Herd, 
hollarereidium, hollarereidium, 
di hoggt in der Küchn, 
un spilld auf´m Herd. 

 
26. Die Kerwa is kumma, 
 die Kerwa is doo, 
 die Aldn die brumma, 
 die Junga sinn froh, 

hollarereidium, hollarereidium, 
die Aldn die brumma, 

 die Junga sinn froh. 
 

 


